
Ўзбекистон Республикаси номидан

2025 йил июнь ойининг 17 куни жиноят ишлари бўйича Олтинкўл туман суди, жиноят ишлари бўйича Андижон шаҳар суди биносида, очиқ суд мажлисида, раислик қилувчи жиноят ишлари бўйича Олтинкўл туман судининг раиси И.Сатвалдиев, судья ёрдамчиси И.Турдиалиевнинг котиблигида, тарафлардан давлат айбловчиси Олтинкўл туман прокурори ёрдамчиси И.Мўйдинов, судланувчи И.Ахмаджонов ва унинг ҳимоячиси И.Йўлчибоев, жабрланувчи Ғ.Ходиевнинг иштирокида, И.Ахмаджоновга оид 1-1711-2301/203-сонли жиноят ишини кўриб чиқди.
Иш ҳужжатларига кўра:
Ахмаджонов Илхомжон Усмонжонович (Axmadjonov Ilxomjon Usmonjonovich), 
1988 йил 31 июлда Олтинкўл туманида туғилган, ўзбек, маълумоти ўрта, оилали, 2 нафар фарзанди бор, мавсумий ишчи, муқаддам судланмаган, Олтинкўл тумани, “Уйшин” МФЙ, Нурли кўчаси, 100-уйда яшайди, иш бўйича гаров эҳтиёт чораси қўлланилган, Олтинкўл туман судининг 2024 йил 
9 январдаги ажримига кўра қўлланилган “гаров” эҳтиёт чораси “қамоққа олиш” тарзидаги эҳтиёт чорасига ўзгартирилиб, унга нисбатан қидирув эълон қилинган, Андижон вилоят ИИБнинг 
2025 йил 18 февралдаги маълумотномасига асосан 2025 йил 17 февраль кунидан буён қамоқда сақланмоқда, айблов хулосаси нусхасини 2023 йил 31 октябрда олган,
Ўзбекистон Республикаси ЖК 168-моддаси 2-қисмининг “а” бандида назарда тутилган жиноятни содир этганликда айбланган.
	Суд, судланувчининг, жабрланувчи ва гувоҳнинг кўрсатувларини эшитиб, тарафларнинг фикрларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга ҳуқуқий баҳо бериб, қуйидагиларни

	Судланувчи И.Ахмаджонов, 2021 йилнинг ноябрь ойида, таниши Ғ.Ходиевнинг ишончига кириб, унга тегишли бўлган жами нархи 35.100.000 тенг бўлган 11 тонна 700 кг сабзи маҳсулотларини( 2022 йил январть оийда 1 кг сабзи 3000 сўм бўлган), ўзи сақлаб келаётган Олтинкўл туман “Уйшин” МФЙ ўрамида жойлашган “Мева сабзавотлар сақлаш жойи”га қўйиб, сўнгра сотишликни таклиф қилиб, уни алдаб, Ғ.Ходиев томонидан қўйилган барча сабзи маҳсулотларини, 2022 йилнинг январь ойи бошида дастлабки терговда аниқлаш имкони бўлмаган шаҳсларга сотиб юбориб, пулларини ўзининг эҳтиёжи йўлида сарфлаб юборган.
[bookmark: _GoBack]Судланувчи И.Ахмаджонов судда, айбига тўлиқ иқрорлигини билдириб, у 2013 йилдан буён дехқончилик қилиб тирикчилик ўтказиб келишини, Ғ.Ходиев билан 2021 йилнинг куз ойларида танишганини, у ўша вақтда, сабзи маҳсулотларини Олтинкўл туман “Уйшин” МФЙ ўрамида жойлашган “Мева сабзавотлари сақлаш омборхорнаси”га жойлаштирганлигини, Ғ.Ходиев билан у “Жахон бозори”да савдо қилувчи Хушнудбек исмли савдогар орқали танишганлигини, чунки у маҳсулотларни уларга улгурчи нархларда сотганлиги сабабли, Хушнудбек унга ошнаси бор эканлигини ва унинг сабзи маҳсулотларини сотмоқчи эканлигини айтиб қолганини, шунда Ғ.Ходиев унга қўнғироқ қилиб, сабзи маҳсулотларини улгурчи нархда сотиб олишлигини сўраганини, кейин у сотиб олишлигини ва аввало маҳсулотларни кўриши кераклигини айтганини, сўнгра у билан гаплашиб, 2021 йилнинг ноябрь ойи бошларида, унинг маҳалласида кўришгани ва Асака тумани, Бахрин МФЙ ўрамида жойлашган дала майдонига уни олиб борганини, сўнгра у даладаги маҳсулотларни кўздан кечириб, сабзи маҳсулотларини кўриб, сотиб олишга тайёр бўлмаганлигини билиб, унга яна ўн ёки ўн беш кун далада туришлигини айтганини, сўнгра орадан бироз вақт ўтиб, унга қўнғироқ қилиб, сабзи маҳсулотларини сақлаш учун “музлатгич” топа олмаётганлигини айтганини, шунда унга Олтинкўл тумани “Уйшин” МФЙ ўрамида ўзи сақлаб қўймоқчи бўлган танишининг музлатгичини олганлигини ва ўша ерга сабзиларини қўйишлигини ва ижарасини ярмини тўлашлигини айтганини, сўнгра унинг таклифига рози бўлгани, у юкларини юк автомашинасида олиб келгани ва ўша Олтинкўл тумани “Уйшин” МФЙ ўрамида жойлашган “Мева-сабзавотлар сақлаш омбори”га жойлаштиришганини, сўнгра ижара ҳаққи учун дастлаб 800.000 сўм пулларини берганини, сўнгра кейинги ой учун эса яна 600.000 сўм пулларини берганини, шундан кейин унинг маҳсулотлари ўша ерда сақланиб келганини, унинг маҳсулотлари унинг номидан омборхонага қўйилган бўлганини, сўнг, унинг бошқа шахслардан қарзи бўлганлиги сабабли, у маҳсулотларни қарзи учун тўламоқчи бўлиб, ўша ердаги масъул ходимига айтиб маҳсулотларни бериб юборишлигини таъкидлагани сўнгра, улар унинг номига қўйилган барча маҳсулотларни чиқариб берганини, бунинг ичида Ғ.Ходиевнинг 10 тоннага яқин сабзи маҳсулотлари хам бўлганини, уларни хам қарзлари эвазига бошқа шахсларга бериб юборганини, чунки у Ғ.Ходиевга пулларини қилиб беришини ўйлаганини, аммо қарзлари кўп бўлганлиги сабабли, уларни бериб юбориб унга моддий зарар етказганлигини, у қилган ишидан чин кўнгилдан афсусдалигини, ҳозирда жабрланувчига етказилган зарар тўлиқ депозитга тўлаганини билдириб, суддан ўзига нисбатан қонуний енгиллик берилишини сўраб кўрсатув берди.
Жабрланувчи Ғ.Ходиев судда, бир неча йилдан буён Асака туманидан ижара асосида ер сотиб олиб дехқончилик билан шуғулланиб келганини, 
2021 йилнинг июль ойида мазкур дехқончиликка мўжалланган ерларига оила аъзолари билан бирга сабзи полиз экини экканини, сўнг, уларни парвариш қилиб келганини, у бозорларга сотиб юриб, улардан улгурчи нархда полиз экини сотиб олдиган тадбиркорни суриштиргани, шунда Хуршидбек исмли савдогар ўзининг ошнаси бўлган И.Ахмадалиев сотиб олишлигини маълум қилиб, унинг телефон рақамини берганини, шунда унинг қўл телефон рақамига қўнғироқ қилиб унга, сабзи маҳсулотларини улгурчи нархда сотиб олишлигини сўраганини, кейин у сотиб олишлигини ва махсулотни кўришлигини айтганини, сўнгра у билан гаплашиб, 2021 йилнинг ноябрь ойи бошларида, маҳалласида у билан кўришиб, Асака тумани, Бахрин МФЙ ўрамида жойлашган дала майдонига олиб борганини, сўнгра у даладаги маҳсулотларни кўздан кечириб, бир иккитасини ердан узиб, кўриб, сабзи экини мўл-ҳосил бўлганлигини фақатгина яна ўн ёки ўн беш кун далада туришлигини айтганини, шунда унинг тавсиясига кўра салкам ўн беш кун турганини, сўнг кейинчалик орадан 15 кун ўтиб, И.Ахмадалиев унга қўнғироқ қилиб, сабзиларни нима қилганлигини сўраганида, унга бозорга олиб чиқиб сотишликни мўжаллаб турганлигини айтганини, у шошилмаслигини, сабзиларни саралаб, сарланганларини “музлатгич”га қўйишлигини, ўшанда яхши нархга сотишлигини айтганини, сўнгра орадан 3 ёки 4 кун ўтиб, у қўнғироқ қилиб, ундан “музлатгич” топганлигини сўраганини, шунда унга музлатгчи топа олмаганлигини айтганида, у Олтинкўл тумани, “Уйшин” МФЙ ўрамида танишининг музлатгичини олганини лекин у ўзига катталик қилишлигини агарда ҳохласа ўша ерга сабзиларини қўйишлигини ва ижарасини ярмини тўлашлигини айтгани, шунда унинг таклифига рози бўлганини, шунда Олтинкўл тумани, “Уйшин” МФЙ ўрамида танишининг “Мева-сабзавотлар сақлаш омбори”га тайинлаб қўйганлигини айтганини, сўнгра унинг таклифга рози бўлгани ва қоплаган юкларини юк автомашинасига юклаб сабзиларини умумий килограммини ўлчаш мақсадида торозига олиб борилгани ва сабсиларнинг умумий оғирлиги 11 тона 700 кг миқдорда бўлганлигини, ўша вақтда 1 кг сабсизининг нархи 5000 сўм бўлганини, сўнг, Олтинкўл тумани, “Уйшин” МФЙ ўрамида танишининг “Мева-сабзавотлар сақлаш омбори”га келганида, ёши катта одам билан кўришгани ва ўша кўрсатган жойга сабзиларни жойлаштирганини, сўнгра у эгаси эканлигини ва фақатгина ўзининг розилиги билан олиб кетилишини айтганини, шунда юкларни омборга жойлаштириб қайтиб чиқаётган вақтида И.Ахмадалиев хам келиб қолгани ва ундан юкларни жойлаштириб олганлигини сўраб, суриштириб ҳол-ахвол сўрагани ва унинг ижара ҳаққини 800.000 сўм бўлишлигини айтгани, шундан кейин унга дастлабки ой учун 800.000 сўм бергани кейинги ой эса 600.000 сўм бергани сўнг, учинчи ой яқинлашаётганлиги сабабли, 2022 йилнинг январь ойининг охирларида, Олтинкўл тумани, “Уйшин” МФЙ ўрамида танишининг “Мева-сабзавотлар сақлаш омбори”га келганида, юклар олиб чиқиб кетилган бўлганини, сўнг омбор эгасидан нима сабабдан бериб юборганлигини сўраганида, у унга эгаси билан бирга келганлигини айтиб бир шахсни кўрсатганлигини билдиргани сабали у ўзи ва ўша шахснинг нарсаларини олиб чиқиб кетган деб ўйлаганини, аслида эгаси 
у эканлигини айтгани, лекин у киши И.Ахмадалиевга ишонганлигини билдирганини, шу тариқа, уни излашни бошлаганини, лекин уни топа олмаганидан кейин суриштирса уни “воха”га кетганлигини маълум қилишганини, сўнгра унинг яшаш хонадонинига излаб борган вақтида унинг оила-аъзолари билан гаплашгани лекин улар бу ишдан хабари йўқ эканлигини билдиришганини, шу сабабли унинг устидан ариза ёзишга мажбур бўлганини, ҳозирда судланувчи томонидан унга етказилган зарарларни ундирилишини, 35.100.000 сўм пулларни шу кунга қадар бермагаани ҳисобга олган ҳолда зарар ундирилишини, судланувчига нисбатан жазо тайинлашни судга хавола қилишини билдириб кўрсатув берди.
Гувоҳ М.Қосимов судда, Ғ.Ходиев билан 2021 йилнинг июль ойида мазкур дехқончиликка мўжалланган еримизга сабзи полиз экини экишганини,  сўнг, улар бозорларга улгурчи нархларда сотиб юриб, улардан улгурчи нархда полиз экани сотиб олдиган тадбиркорни суриштиргани, шунда Ғ.Ходиевнинг таниши Хуршидбек исмли савдогар ўзининг ошнаси бўлган И.Ахмадалиев сотиб олишлигини маълум қилиб, унинг телефон рақамини берганлигини, шунда унинг қўл телефон рақамига қўнғироқ қилиб унга, сабзи маҳсулотларини улгурчи нархда сотиб олишлигини сўрашгани, кейин у сотиб олишлигини ва махсулотни кўришлигини айтганини, сўнгра у билан гаплашиб, 2021 йилнинг ноябрь ойи бошларида, маҳалласида у билан кўришиб, Асака туман Бахрин МФЙ ўрамида жойлашган дала майдонига олиб келганини, сўнгра у даладаги маҳсулотларни кўздан кечириб, бир иккитасини ердан узиб, кўриб, сабзи экини мўл-ҳосил бўлганлигини, фақатгина яна ўн ёки ўн беш кун далада туришлигини айтганини, орадан 15 кун ўтиб, И.Ахмадалиев Ғ.Ходиевга қўнғироқ қилиб, сабзиларни нима қилганлигини сўраганида, унга бозорга олиб чиқиб сотишликни мўжаллаб турганлигини айтишганини, И.Ахмадалиев эса шошилмаслигикларини, сабзиларни саралаб, сарланганларини музлатгичга қўйишлигини, ўшанда яхши нархга сотишлигини тавсия қилганини, унинг тавсияси унга мақул бўлгани ва сабзиларни саралатиб, яхшиларини музлатгичга қўйишлик учун қоплатганини, кейин “музлатгич” излашни бошлаганини, орадан 3 ёки 4 кун ўтиб, И.Ахмадалиев қўнғироқ қилиб, Ғ.Ходиевдан “музлатгич” топганлигини сўраганида, унга музлатгич топа олмганлигини айтганини, И.Ахмадалиев унга Олтинкўл тумани “Уйшин” МФЙ ўрамида танишининг музлатгич омборини олганлигини, лекин омбор ўзига катталик қилишлигини, агарда ҳохласа ўша ерга сабзиларини қўйишлигини ва ижарасини ярмини тўлашлигини айтганини, унинг таклифига рози бўлиб, умумий сабзини килограмм ўлчаш мақсадида торизига олиб боришганида сабсизларнинг умумий килограмми 11 тона 700 кг миқдорда бўлганлигини, сўнг, Олтинкўл тумани “Уйшин” МФЙ ўрамида танишининг мева-сабзавотлар сақлаш омборига келишганини, шунда ёши катта одам билан кўришгани ва ўша кўрсатган жойга сабзиларни жойлаштиришганини, сўнгра эгаси фақатгина ўзининг розилиги билан олиб кетилишини айтганлигини, шунда юкларни омборга жойлаштириб қайтиб чиқишаётган вақтида И.Ахмадалиев хам келиб қолганини ва ундан юкларни жойлаштириб олганлигини сўраб, суриштириб ҳол-ахвол сўраб, ижара ҳаққини 800.000  сўм бўлишлигини айтгани, сўнг унга дастлабки ой учун 800.000 сўм бергани кейинги ой эса 600.000 сўм берганини, улар фақатгина омборнинг ижараси масаласида гаплашган бўлишгани, сўнг, учинчи ой яқинлаётганлиги сабабли, 2022 йилнинг январь ойининг охирларида, Олтинкўл тумани “Уйшин” МФЙ ўрамидаги мева-сабзавотлар сақлаш омборига келишганида, юкларни И.Ахмаджонов олиб чиқиб кетганлигини билишганини, шу тариқа, уни излашни бошлашганини, лекин уни топа олишмаганини, унинг яшаш хонадонига излаб борган вақтларида унинг оила-аъзолари билан гаплашишгани лекин улар бу ишдан хабари йўқ эканлигини маълум қилишганини билдириб кўрсатув берди.
Суд, суд мажлисида аниқланган ҳолатларга кўра, судланувчи И.Ахмаджоновни Ғ.Ходиевнинг ишончига кириб, унга тегишли бўлган жами нархи 35.100.000 тенг бўлган 11 тонна 700 кг сабзи маҳсулотларини ўзи сабзавот маҳсулотларини сақлаб келаётган мева сабзавотлар сақлаш омборига қўйиб, сўнгра сотишликни таклиф қилиб, уни алдаб, ўзганинг мулкини фирибгарлик йўли билан қўлга киритган деб топди.
Суд, хозирда 35.100.000 сўм анча миқдорни ташкил қилмагани сабабли, И.Ахмаджоновнинг ҳаракатларини Ўзбекистон Республикаси ЖКнинг 168-моддаси 2-қисмининг “а” бандидан, Ўзбекистон Республикаси ЖКнинг 
168-моддасининг 1-қисмига қайта квалификация қилишни лозим топди.
Судланувчи И.Ахмаджоновни фирибгарлик, яъни алдаш, ишончни суиистеъмол қилиш йўли билан ўзганинг мулкини қўлга киритиб, фирибгарлик жиноятини содир этганликдаги айби И.Ахмаджоновнинг айбига иқрорлик билдириб берган кўрсатувлари билан, бундан ташқари, жабрланувчи Ғ.Ходиев, гувоҳ М.Қосимовларнинг суддаги кўрсатувлари, жабрланувчининг аризаси ҳамда дастлабки терговда тўпланган ва судда текширилган бошқа далиллар билан тўлиқ тасдиғини топди.
Суд, И.Ахмаджоновни Ўзбекистон Республикаси ЖК 168-моддасининг            1-қисми билан айбли деб топиб жазо тайинланиши лозим деб ҳисоблади ва унга нисбатан жазо тайинлашда Ўзбекистон Республикаси Конституцияси, Ўзбекистон Республикасининг Жиноят кодекси, Ўзбекистон Республикаси Олий суди Пленуми қарорлари талабларига риоя қилган ҳолда, қилмишидан пушаймонлигини, муқаддам судланмаганини жазони енгиллаштирувчи ҳолатлар, ғаразли ва паст ниятларда жиноят содир этганини жазони оғирлаштирувчи ҳолатлар деб топиб, унга нисбатан ўзи айбланаётган модда санкцияси доирасида иш ҳақининг 20 фоизини давлат даромадига ушлаб қолиш шарти билан ахлоқ тузатиш ишлари жазосини тайинлашни, И.Ахмаджоновни с уд залида қамоқдан озод қилишни, уни эҳтиёт чораси тариқасида 2025 йилнинг 17 февраль кунидан 2025 йилнинг 17 июнь кунига қадар қамоқда сақланган 4 (тўрт) ойни ЖКнинг 62-моддаси асосида ҳисобланиб, жазо муддатидан чегиришни лозим топди.
Суд, жиноят оқибатида етказилган зарар масаласини мухокама қилиб, судланувчи И.Ахмаджонов томонидан Андижон вилоят ИИБнинг Андижон шаҳар «Инвест финанс банк» АЖ Андижон вилоят филиалидаги депозит ҳисоб рақамида сақланаётган 35.100.000 сум пуллар жабрланувчи Ғ.Ходиевга қайтаришни;
жабрланувчи Ғ.Ходиевга жиноят оқибатида етказилган бошқа зарарларни ундириш масаласида даъвони таъминловчи ҳужжатларни илова қилган ҳолда фуқаролик ишлари бўйича судга мурожаат қилиш ҳуқуқи борлигини тушунтиришни;
И.Ахмаджоновга нисбатан дастлабки тергов органи томонидан гаров эҳтиёт чораси қўлланилиб, И.Ахмаджонов томонидан эҳтиёт чораси тариқасида Андижон вилояти ИИБнинг Инфинбанк АИТБ Андижон вилоят филиалидаги ҳисоб рақамига 31.10.202023 йил куни топширилган 6.600.000 сўм гаров пуллари Ўзбекистон Республикаси ЖПКнинг 249-моддаси 8-қисмига асосан давлат фойдасига ўтказишни;
Андижон вилоят ИИБ бошқармасининг даъво аризаси қаноатлантириб, Ахмаджонов Илхомжон Усмонжоновичдан Андижон вилоят ИИБ ҳисобига 36.017.384 сўм ундиришни лозим топади;
Бинобарин, суд Ўзбекистон Республикаси ЖПК 454-457, 460-463, 465-468, 471-474-моддаларига асосан 

Ахмаджонов Илхомжон Усмонжонович (Axmadjonov Ilxomjon Usmonjonovich), Ўзбекистон Республикаси ЖК 168-моддасининг 1-қисмида назарда тутилган жиноятни содир этганликда айбли деб топилсин.
И.Ахмаджоновга Ўзбекистон Республикаси ЖКнинг 168-моддасининг 
1-қисми билан, иш ҳақининг 20 фоизини давлат даромади ҳисобига ундириш белгиланган ҳолда 2 (икки) йил муддатга ахлоқ тузатиш ишлари жазоси тайинлансин.
И.Ахмаджоновнинг 2025 йилнинг 17 февраль кунидан 2025 йилнинг 
17 июнь кунига қадарли эҳтиёт чораси тариқасида қамоқда сақланган 4 ойни ЖКнинг 62-моддаси асосида ҳисобланиб, жазо муддатидан чегирилсин ва ўташ учун иш ҳақининг 20 фоизини давлат даромади ҳисобига ундириш белгиланган ҳолда 1 (бир) йил муддатга ахлоқ тузатиш ишлари жазоси қолдирилсин.
И.Ахмаджоновга қўлланилган "қамоққа олиш" тарзидаги эҳтиёт чораси бекор қилиниб, дархол суд залида қамоқдан озод қилинсин.
Андижон вилоят ИИБнинг Андижон шаҳар «Инвест финанс банк» АЖ Андижон вилоят филиалидаги депозит ҳисоб рақамида сақланаётган 35.100.000 (ўттиз беш миллион бир юз минг) сўм пуллар жабрланувчи Ғ.Ходиевга берилсин.
Жабрланувчи Ғ.Ходиевга жиноят оқибатида етказилган бошқа зарарларни ундириш масаласида даъвони таъминловчи ҳужжатларни илова қилган ҳолда фуқаролик ишлари бўйича судга мурожаат қилиш ҳуқуқи тушунтирилсин.
И.Ахмаджоновга нисбатан дастлабки тергов органи томонидан гаров эҳтиёт чораси қўлланилиб, И.Ахмаджонов томонидан эҳтиёт чораси тариқасида Андижон вилояти ИИБнинг Инфинбанк АИТБ Андижон вилоят филиалидаги ҳисоб рақамига 2023 йил 31 октябрь куни топширилган 6.600.000 (олти миллион олти юз минг) сўм гаров пули Ўзбекистон Республикаси ЖПКнинг 249-моддаси 8-қисмига асосан давлат фойдасига ўтказилсин.
Андижон вилоят ИИБ бошқармасининг даъво аризаси қаноатлантириб, Ахмаджонов Илхомжон Усмонжоновичдан Андижон вилоят ИИБ ҳисобига 36.017.384 сўм ундирилсин.
Ҳукмдан норози тарафлар ҳукм эълон қилинган кундан, судланувчи ва жабрланувчи эса ҳукм нусхасини олган кундан бошлаб, ўн сутка ичида шу суд орқали Андижон вилоят судига апелляция тартибида шикоят ёки протест келтиришга, ҳукм қонуний кучга киргач агар иш апелляция тартибида кўрилмаган бўлса, кассaция тартибида шикоят ёки протест келтиришга хақлидирлар.

